
Verse 1. 
Say me have some brethren in a Kingston city 
Used to tease how mi come from country  
When them hear wah we talk and things wah we plant 
Them say them nah lef the city 
 
Them never know inflation would rise so high 
Food prices lick the sky 
Till them buy piece a yam and two jelly 
Every man want come a country 
 
CHO 
Country life 
Country life 
 
The only way to servive in a is yah time 
Country life 
Country life 
Them only member this when them see hard time 
Country life 
Country life 
The only way to servive in a is yah time 
Country life 
Country life 
Country life 
 
Verse 2. 
Them hear how we wake up to cerasse, lime leaf or hot chocolate tea 
What sweet like run dong, banana dumpling and two cassava bammy 
 
Them never know doctor bill would rise so high 
And medication really fly 
Them want bush doctor wid bush remedy 
Sarsi parilla and medina weed 
 
Verse 3. 
Gas gone up water bill too high not to mention electricity 
When summer get hot them a burn A/C and them can’t pay the bill 
 
We make wood fire and roast breadfruit with two doz ackee 



Then we drink some wash with three green lime hold a bath in a fresh water spring 
 
Verse 4. 
Most people drive car living in the city 
Transportation really easy 
You see big pretty bus with dvd and some a them have A/C 
 
Bus fare and parts really rise up high 
And everything have GCT 
When walking man can’t teck no more 
Every man haffi hold a donkey 
 


